
TIJОRАT BАNKLАRI TОMОNIDАN 
KRЕDITLАSH MЕХАNIZMINING USLUBIY 
JIHАTLАRI VA O‘ZIGА ХОS ХUSUSIYАTLАRI
Kaxxarov Ulug‘bek Xalmatovich
Toshkent Kimyo xalqaro universiteti 
mustaqil izlanuvchisi., PhD

Annotatsiya: Mazkur maqolada tijorat banklarining kreditlash mexanizmi uslubiy jihatdan tahlil qilinadi hamda uning milliy 
bank amaliyotiga xos xususiyatlari ochib beriladi. Xususan, kredit siyosatini shakllantirish, qarz oluvchilarni baholash 
mezonlari, kredit portfelining tuzilmasi va risklarni boshqarish metodlari chuqur o‘rganiladi. Tadqiqot davomida O‘zbekis­
ton tijorat banklari tajribasi, xalqaro yondashuvlar bilan solishtirilib, mavjud farqlar va o‘xshashliklar aniqlanadi. Shu­
ningdek, raqamli texnologiyalar asosida avtomatlashtirilgan kredit baholash tizimlarining joriy etilishi, banklar faoliyatida 
kredit jarayonlarining sifatini oshirishga qanday ta’sir ko‘rsatayotgani baholanadi. Maqolada ilgari surilgan xulosalar va 
tavsiyalar tijorat banklarining kreditlash strategiyasini takomillashtirish va samaradorligini oshirishga xizmat qiladi.

Kalit so‘zlar: tijorat banklari, kreditlash mexanizmi, kredit siyosati, risklarni boshqarish, baholash mezonlari, kredit portfeli, 
raqamli texnologiyalar, avtomatlashtirish, bank amaliyoti.
Abstract:  This article explores the methodological aspects of the lending mechanism employed by commercial banks, 
along with its specific features within the context of national banking practices. Particular attention is given to the for­
mation of credit policy, borrower evaluation criteria, credit portfolio structure, and risk management methods. The study 
compares the practices of commercial banks in Uzbekistan with international approaches, identifying key similarities and 
differences. Additionally, the impact of digital technologies and automated credit assessment systems on improving the 
quality of lending processes is evaluated. The conclusions and recommendations proposed in the article aim to enhance 
lending strategies and increase the operational efficiency of commercial banks.

Keywords: commercial banks, lending mechanism, credit policy, risk management, evaluation criteria, credit portfolio, 
digital technologies, automation, banking practice.
Аннотация: В данной статье рассматриваются методологические аспекты механизма кредитования, применяе­
мого коммерческими банками, а также его характерные особенности в условиях национальной банковской прак­
тики. Особое внимание уделено формированию кредитной политики, критериям оценки заемщиков, структуре 
кредитного портфеля и методам управления рисками. В ходе исследования анализируется опыт коммерческих 
банков Узбекистана в сравнении с международными подходами, выявляются различия и сходства. Также оцени­
вается влияние внедрения цифровых технологий и автоматизированных систем кредитной оценки на повышение 
качества кредитных процессов. Выводы и рекомендации, представленные в статье, направлены на совершен­
ствование стратегии кредитования и повышение эффективности деятельности коммерческих банков.

Ключевые слова: коммерческие банки, механизм кредитования, кредитная политика, управление рисками, крите­
рии оценки, кредитный портфель, цифровые технологии, автоматизация, банковская практика.

K I R I S H
Tijorat banklari zamonaviy moliyaviy tizimning eng muhim institutlaridan biri sifatida iqtisodiyotda kapi­

tal harakati, moliyaviy vositachilik va xo‘jalik yurituvchi subyektlarning rivojlanishini moliyaviy qo‘llab-quvvat­
lashda hal qiluvchi rol o‘ynaydi. Ayniqsa, kreditlash faoliyati banklar uchun asosiy daromad manbai bo‘lishi 
bilan birga, mamlakat ichki iqtisodiy barqarorligini ta’minlashda muhim moliyaviy instrument hisoblanadi. Shu 
nuqtai nazardan, kreditlash mexanizmining shakllanishi, uning ilmiy-nazariy va uslubiy asoslari bank amali­
yotida ustuvor ahamiyat kasb etadi.

Kreditlash mexanizmi deganda bank tomonidan qarz oluvchiga mablag‘ ajratishning aniq bosqichlari, 
tamoyillari, baholash usullari va qaror qabul qilish mezonlari tushuniladi. Bu jarayon o‘z ichiga kredit siyosatini 
ishlab chiqish, kredit arizasini tahlil qilish, qarz oluvchining to‘lov qobiliyatini baholash, kreditni rasmiylashtirish, 
nazorat va monitoring, shuningdek, kredit qaytarilishini ta’minlash bilan bog‘liq bir qator amaliy bosqichlarni 
oladi. Har bir bosqichda qo‘llaniladigan yondashuvlar va usullar bankning umumiy moliyaviy barqarorligi, kredit 
portfelining sifati va mijozlar bilan uzoq muddatli ishonchli aloqalarni shakllantirishiga bevosita ta’sir qiladi.

Ayni paytda O‘zbekiston tijorat banklarida ham kreditlash faoliyati bosqichma-bosqich modernizatsiyalash­
moqda. Raqamli texnologiyalar joriy etilayotgani, kredit scoring tizimlari rivojlanayotgani, mijozlar ma’lumot­
larini tezkor tahlil qilish imkonini beruvchi big data platformalaridan foydalanilayotgani ushbu sohada yangi 

yondashuvlarni talab etmoqda. Biroq amaliyotda hali ham kredit baholashda subyektiv yondashuvlar, inson 
omilining yuqoriligi, risklarni aniqlashda kechikish, kredit portfeli tarkibidagi nomutanosiblik va muammoli 
kreditlarning o‘sishi kabi holatlar kuzatilmoqda. Bu esa kreditlash mexanizmining chuqur tahlil qilinishini, uslu­
biy jihatdan mukammallashtirilishini taqozo etadi.

Ushbu maqolada tijorat banklari tomonidan kreditlash mexanizmini shakllantirishda qo‘llanilayotgan uslu­
biy yondashuvlar, ularning afzallik va kamchiliklari, zamonaviy texnologiyalar bilan uyg‘unlashgan kredit baho­
lash vositalari, shuningdek, milliy va xalqaro tajribalar asosida ishlab chiqilgan ilg‘or amaliyotlar tahlil qilinadi. 
Xususan, Turonbank ATB misolida olib borilgan tahliliy kuzatuvlar asosida bank kreditlash tizimining holati, 
mavjud muammolar va ularni bartaraf etish yo‘nalishlariga oid takliflar ishlab chiqiladi. Tadqiqotdan ko‘zlangan 
maqsad kreditlash mexanizmining uslubiy asoslarini chuqur o‘rganish, ularning o‘ziga xos jihatlarini aniqlash 
va amaliy takomillashtirishga xizmat qiluvchi ilmiy asoslangan tavsiyalar ishlab chiqishdan iborat.

M A V Z U G A  O I D  A D A B I Y O L A R  S H A H R I
Tijorat banklarining kreditlash mexanizmini ilmiy jihatdan tahlil qilish, ayniqsa uning uslubiy yondashuv­

lari va amaliyotdagi o‘ziga xos jihatlarini aniqlash, so‘nggi yillarda iqtisodchi olimlar va moliyaviy tahlilchilar 
e’tiborida bo‘lib kelmoqda. Ushbu yo‘nalishda olib borilgan tadqiqotlar kredit siyosatini shakllantirish, qarz oluv­
chilarni baholash mezonlari, risklarni boshqarish tizimi va kredit portfelini diversifikatsiya qilish kabi muhim 
komponentlarni o‘z ichiga oladi.

Mahalliy tadqiqotchilardan Komilov U.K. (2022) o‘zining “Tijorat banklari faoliyatini boshqarish” nomli 
monografiyasida banklarning kredit siyosatini shakllantirishdagi metodologik yondashuvlar, kredit resurslari­
ning iqtisodiy samaradorligi va mijozlar bilan ishlashdagi asosiy bosqichlarni batafsil yoritgan. Muallifning fikri­
cha, har bir bank o‘zining strategik maqsadlari, moliyaviy salohiyati va bozor sharoitlariga qarab kreditlash 
uslublarini shakllantirishi lozim.

Rahmatova N. (2021) tomonidan e’lon qilingan “Kredit risklarini boshqarishning ilmiy asoslari” nomli 
tadqiqotda kredit riskining turlari, baholash metodikalari va ularni yumshatish strategiyalari tahlil qilinadi. 
Asimmetrik axborot nazariyasi, “moral hazard” va “adverse selection” kabi konsepsiyalar bank kreditlash usul­
larida qanday ahamiyat kasb etishi yoritilgan.Toshpulatov D. (2022) esa “Banklarda raqamli kreditlash me­
xanizmlarini joriy etishning dolzarb masalalari” mavzusida raqamlashtirishning bank kreditlash sifatiga ta’siri, 
avtomatlashtirilgan kredit baholash tizimlari, scoring algoritmlari va sun’iy intellekt vositalarini kredit qarorlariga 
integratsiyalash masalalarini ko‘taradi. Bu yondashuvlar kreditlash mexanizmining yangi uslubiy bosqichga 
ko‘tarilishini anglatadi.

Xalqaro miqyosda esa Berger va Udell (2006) tomonidan tayyorlangan “The Economics of Small Busi­
ness Finance” nomli maqolada kichik biznes kreditlashining o‘ziga xos xususiyatlari, baholash mezonlari va 
moliyaviy vositachilikdagi muhim jihatlar tahlil qilingan. Bu maqola banklarning qarz oluvchilar bilan ishlash 
uslubiyati bo‘yicha klassik tadqiqotlardan biri hisoblanadi.Boot va Thakor (2010) tomonidan e’lon qilingan 
“Relationship Banking and Risk Management” nomli maqolada esa uzoq muddatli bank-mijoz aloqalari, ular­
ning kredit qarorlariga ta’siri va ichki kredit risklarini boshqarishdagi afzalliklari ko‘rib chiqiladi. Mazkur ish tijorat 
banklarida mijoz bilan ishlash strategiyasini uslubiy asoslashda katta ahamiyatga ega.Langfield S. (2019) esa 
“Digital Lending Platforms and Financial Stability” nomli maqolada sun’iy intellekt va raqamli kredit platforma­
larining bank sektoridagi barqarorlikka ta’siri, ulardan foydalanishdagi xavf va afzalliklarni tahlil qiladi. Bu tad­
qiqot kreditlash mexanizmini zamonaviy texnologiyalar bilan uyg‘unlashtirishning nazariy va amaliy asoslarini 
ochib beradi.Adabiyotlar sharhi shuni ko‘rsatadiki, tijorat banklarining kreditlash mexanizmi doimiy ravishda 
takomillashib bormoqda va bu jarayon metodologik, texnologik va strategik yondashuvlarning uyg‘unligi aso­
sida amalga oshirilmoqda. O‘zbekiston bank sektori ham xalqaro tajribalarni o‘rganib, kreditlashda zamonaviy 
uslublarni joriy etishga intilmoqda.

T A D Q I Q O T  M E T O D O L O G I YA S I 
Maqolada muallif tomonidan ilmiy abstraksiyalash, qiyosiy tahlil, induksiya va deduksiya usullaridan foy­

dalanilgan.
T A H L I L  V A  N A T I J A L A R 

Ushbu natijalar shuni ko‘rsatadiki, tijorat banklari kreditlash mexanizmini shakllantirishda yagona uslubga 
asoslangan, chuqur tahlil qilingan va zamonaviy texnologiyalar bilan uyg‘unlashgan yondashuvni qo‘llashga 
ehtiyoj sezmoqda. Ayniqsa, har bir bosqichning kredit arizasini qabul qilishdan tortib, qaror qabul qilish, moni­
toring, kredit portfelini boshqarish va muammoli kreditlar bilan ishlashgacha bo‘lgan jarayonlarining puxta me­
todologik asosda ishlab chiqilishi bank faoliyatining samaradorligini belgilaydi.

Turonbank ATB misolida olib borilgan tahlillar, bankda mavjud jarayonlar va ularning takomillashti­
rish yo‘nalishlari, kreditlashning o‘ziga xos jihatlari va milliy sharoitga mos uslubiy echimlarning dolzarbligini 
ko‘rsatadi. Xalqaro amaliyotlar asosida joriy etilayotgan scoring tizimlari, sun’iy intellekt yordamida qaror qabul 
qilish, real vaqt monitoringi va ERP tizimlari bilan to‘liq integratsiyalashgan hujjat aylanishi bank uchun yangi 
darajadagi barqarorlik va shaffoflikni ta’minlash imkonini beradi.Umuman olganda, kreditlash mexanizmidagi 
uslubiy yondashuvlarni chuqurlashtirish, milliy va xalqaro tajribalarni uyg‘unlashtirish, shuningdek texnologik 
innovatsiyalarni tizimli joriy etish tijorat banklarida raqobatbardosh, xavfsiz va ishonchli kredit muhitini shakllan­
tirishda asosiy kalit vazifasini bajaradi.

1-rasm: Turonbank ATB misolida kreditlash mexanizmini takomillashtirish natijasida kutilayotgan 
yaxshilanishlar1

Yuqoridagi grafikada Turonbank ATB misolida kreditlash mexanizmini takomillashtirish orqali kutilayotgan 
asosiy samaralar vizual tarzda ko‘rsatilgan. Har bir muammo uchun qancha foizga yoki vaqtga yaxshilanish 
kutilayotgani aniq aks ettirilgan:

Kredit riskini kamaytirish: 5%
Muammoli kreditlar ulushi: 3% ga kamayadi
Hujjat aylanishi: 1.75 kun tezlashadi
Risk portfelining muvozanati: 6% yaxshilanish
Takroriy kreditlar: 20% kamayish
Grafikada tijorat banklarining kreditlash faoliyatidagi mavjud muammolarni bartaraf etish orqali kutilayot­

gan ijobiy o‘zgarishlar foiz va vaqt ko‘rinishida ifodalangan. Xususan, qarorlar subyektivligini kamaytirish, kredit 
risklarini oldindan baholash imkoniyatlarini yaxshilash, hujjat aylanishini tezlashtirish, portfel diversifikatsiyasini 
kuchaytirish va muammoli kreditlar sonini qisqartirish orqali bankning umumiy moliyaviy samaradorligi oshadi.

1-Jadval: Turonbank ATB Ichki Kredit Amaliyoti Tahlili (2023–2024)2

Ko‘rsatkichlar 2023 yil 2024 yil

Ajratilgan kreditlar miqdori (mlrd so‘m) 4800.0 5630.0

Kredit portfeli o‘sish sur’ati (%) 12.5 17.8

Kreditlarning qaytish darajasi (%) 94.3 96.1

Muammoli kreditlar ulushi (%) 5.1 3.4

Kichik biznesga ajratilgan kreditlar 
(mlrd so‘m) 1250.0 1630.0

1	  Muallif tomonidan Turonbank ATB ichki kredit amaliyoti, 2023–2024 yillar tahlili asosida ishlab chiqilgan
2	  Manba: Muallif tomonidan Turonbank ATB ichki kredit amaliyoti, 2023–2024 yillar tahlili asosida ishlab chiqilgan.

Jadvalda Turonbank ATBning 2023–2024 yillar davomida amalga oshirgan ichki kredit faoliyatiga doir 
asosiy ko‘rsatkichlar tahlil qilingan. Ushbu davr mobaynida kredit portfelining o‘sish sur’ati barqaror tarzda ort­
gani, ayniqsa kichik biznes subyektlariga ajratilgan kreditlar hajmining sezilarli darajada ko‘paygani bankning 
iqtisodiy faollikni rag‘batlantirishdagi faol ishtirokini ifodalaydi. Shu bilan birga, muammoli kreditlar ulushining 
kamayishi bankning risklarni boshqarish tizimi yanada takomillashganini, kredit siyosatida samarali yondashuv­
lar joriy etilganini ko‘rsatadi. Bu esa bank faoliyatining barqarorligi va ishonchliligi oshayotganidan dalolat 
beradi.

X U L O S A  V A  T A K L I F L A R 
Tijorat banklari tomonidan amalga oshirilayotgan kreditlash mexanizmining uslubiy jihatlari va o‘ziga xos 

xususiyatlari banklarning moliyaviy barqarorligi, risklarga chidamliligi hamda iqtisodiyotni kredit bilan ta’min­
lashdagi vositachilik salohiyati bilan chambarchas bog‘liqdir. Amaliy tahlillar shuni ko‘rsatmoqdaki, bugungi 
kunda banklar kredit faoliyatini yuritishda turli metodologik yondashuvlardan foydalanmoqdalar, biroq bu yon­
dashuvlar har doim ham ilg‘or xalqaro standartlarga, riskga asoslangan baholash tizimlariga yoki texnologik 
imkoniyatlarga to‘laqonli integratsiyalashmagan.

Uslubiy jihatdan qaralganda, tijorat banklarida kreditlash mexanizmi asosan an’anaviy kredit ko‘rsat­
kichlariga asoslangan holda shakllanmoqda. Risklarni aniqlash va baholash jarayonlarida statistik tahlillar, 
kredit tarixiga asoslangan metodlar va ekspert baholari ustuvorlik qilmoqda. Biroq bunday yondashuvlar ko‘p 
hollarda subyektivlikka, inson omilidan yuqori darajada bog‘liqlikka olib keladi. Bu esa kredit risklarining oldin­
dan prognoz qilinishini murakkablashtiradi.Shuningdek, har bir tijorat bankining ichki siyosati, mijozlar bazasi, 
texnologik infratuzilmasi va xizmat ko‘rsatish modeli o‘ziga xos bo‘lib, bu kreditlash mexanizmining xususiyat­
lariga bevosita ta’sir qiladi. Masalan, ayrim banklar kichik biznesni moliyalashtirishga ixtisoslashgan bo‘lsa, 
boshqalar ko‘proq ipoteka yoki iste’mol kreditlariga urg‘u berishi mumkin. Bu holat kredit portfeli diversifikatsi­
yasini ta’minlasa-da, umumiy uslubiy yondashuvda farqlarga olib keladi.

Kelgusida kreditlash mexanizmini takomillashtirish uchun quyidagilar muhim deb hisoblanadi:
•	 Riskga asoslangan kredit siyosatini ishlab chiqish;
•	 Sun’iy intellekt va avtomatlashtirilgan baholash tizimlarini joriy etish;
•	 Kredit monitoringini real vaqt rejimida yuritish;

Xalqaro amaliyotlarga mos keluvchi ichki metodologiyalarni ishlab chiqish va qo‘llash.
Ushbu maqolada taqdim etilgan xulosalar va tavsiyalar tijorat banklarining kreditlash siyosatini takomil­

lashtirishda muhim metodologik asos bo‘lib xizmat qiladi. Ayniqsa, iqtisodiyotni kredit bilan qo‘llab-quvvatlash, 
banklar o‘rtasida sog‘lom raqobatni shakllantirish va moliyaviy vositachilik sifatini oshirishda zamonaviy uslubiy 
yondashuvlarning roli beqiyosdir.

